
 

 

 

 

 

 

 

 

 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑎ 

 

 

ᑎᖕᒥᐊᓄᑦ ᖃᓂᒪᔾᔪᑕᐅᔪᒥᑦ ᐃᖃᐃᓯᓂ 

 

ᔫᓂ 3, 2024  

ᓄᓇᕗᓕᒫᒧᑦ 100 ᑎᑦᑕᑯᓗᐃᑦ        

  

ᐅᖅᑰᓂᖅᓴᒧᐊᖅᐸᓪᓕᐊᑎᓪᓗᑕ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᓯᔪᒪᕗᑦ ᓄᓇᕗᒥᐅᓂᒃ 

ᑎᖕᒥᐊᓄᑦ ᖃᓂᒪᔾᔪᑕᐅᔪᓂᒃ. ᒫᓐᓇᒧᑦ ᑎᑭᖦᖢᒍ, ᐅᓄᙱᓗᐊᖅᐳᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ 

ᐊᔾᔨᒋᙱᑕᖓ ᖃᓪᓗᓈᑦ ᓄᓇᖓᓂ. ᐊᒥᓱᒃᑲᓐᓂᕐᓂᒃ ᑎᖕᒥᐊᓂᒃ ᑕᒡᔪᐊᖅᑐᖃᖃᑦᑕᑐᐃᓐᓇᕆᐊᓕᒃ 

ᐅᐊᖕᓇᒧᑦ ᐅᐱᕐᙶᒃᑯᑦ.  

ᑎᖕᒥᐊᓄᑦ ᖃᓂᒪᓐᓇᐅᔪᖅ, ᖁᐱᕐᕉᔪᖅ ᐊᐃᑦᑐᕐᓘᑕᐅᔪᓐᓇᖅᖢᓂ ᐊᓯᖏᓐᓄᑦ ᑎᖕᒥᐊᓄᑦ 

ᐊᒻᒪᑦᑕᐅᖅ ᓂᕿᒃᓴᕆᔭᐅᔪᓂᒃ ᐊᕿᒡᒋᐅᔭᕐᓂᒃ ᐊᒻᒪᓗᑦᑕᐅᖅ ᒪᑯᐊ ᒥᑏᑦ, ᑲᖑᐃᑦ, ᖁᒡᔪᐃᑦ, 

ᓇᐅᔭᐃᑦ, ᐃᒥᖅᑯᑕᐃᓚᐃᑦ, ᓯᒡᔭᒥᐅᑕᐃᑦ ᑎᖕᒥᐊᑦ, ᑕᑎᒡᒐᕐᔪᐊᑦ, ᐊᒻᒪᓗ ᓂᕿᑐᖅᐸᒃᑐᑦ ᑎᖕᒥᐊᑦ. 

ᖃᐅᔨᒪᔾᔪᑎᑦ ᑎᖕᒥᐊᑦ ᖃᓂᒪᖃᕐᓂᖏᓐᓄᑦ ᐅᑯᐊ: 

• ᖁᒃᓴᓱᒃᑐᖅ  

• ᓴᔪᒃᓱᒃᑐᖅ ᐊᐅᓚᑦᑎᐊᙱᓪᓗᓂᓘᓐᓃᑦ  

• ᐳᕕᓪᓗᓂ ᓂᐊᖁᐊᒍ, ᖁᖓᓯᖓᒍᑦ ᐃᔨᖏᑦᑎᒍᓪᓗ.  

• ᐊᓇᓚᓪᓗᓂ ᑐᖅᑯᐊᓪᓚᒃᓗᓂᓘᓐᓃᑦ.  

ᖃᔅᓯᑲᓪᓚᑦ ᑐᖁᖓᔪᑦ ᑎᖕᒥᐊᑦ ᐊᑕᐅᓯᕐᒦᑦᑐᑦ ᓇᓗᓇᐃᖅᓯᔾᔪᑕᐅᕗᑦ ᖃᓂᒪᔪᖃᓚᐅᕐᓂᖏᓐᓂᒃ.  

ᐊᑦᑕᕐᓇᕐᓂᖓ ᑎᖕᒥᐊᓄᑦ ᖃᓂᒪᒋᔭᐅᔪᓂ ᓱᕈᔪᖕᓇᖅᑐᖅᑖᕐᓂᖅ ᑭᒃᑯᑐᐃᓐᓇᕐᓄᑦ 

ᐊᑦᑎᒐᓱᒋᔭᐅᔪᖅ. ᖃᐅᔨᒪᓇᕈᑎᑕᖃᙱᑦᑐᖅ ᐅᖃᕆᐊᒃᓴᖅ ᑎᖕᒥᐊᓄᑦ ᖃᓂᒪᒋᔭᐅᔪᓂ 

ᓱᕈᔪᖕᓇᖅᑐᖅᑖᕐᓂᖅ ᐊᐃᑦᑐᖅᑕᐅᔪᓐᓇᕐᓂᖓᓂᒃ ᐃᓄᖕᓄᑦ ᓂᕆᓂᒃᑯᑦ ᐆᑦᑎᑦᑎᐊᖅᓯᒪᔪᓂᒃ 

ᐊᖑᑕᐅᔪᓂᒃ ᑎᖕᒥᐊᓂᒃ ᒪᓐᓂᖕᓂᒃᓗ. ᑕᒪᒃᑭᖅᑐᓄᑦ, ᐃᓄᐃᑦ ᐱᖃᖅᑐᑦ ᐱᑎᑕᐅᔪᓄᑦ ᑎᖕᒥᐊᓄᑦ 

ᖃᓂᒪᒋᔭᐅᔪᓂ ᖃᓂᒃᓴᕐᓗᑎᒃ, ᐊᒃᑐᐊᑯᑖᒃᓯᓗᑎᒃ ᓱᕈᔪᖕᓇᖅᑐᖃᖅᑐᒥ ᐆᒪᔪᒥᒃ ᑐᖁᖓᔪᒥᒃᓘᓐᓃᑦ 

ᑎᒻᒥᐊᕕᓂᕐᓂ ᓱᕈᖅᓯᒪᔪᓂᒃ ᐊᕙᑎᓂᑦ.  

ᓄᓇᕗᒻᒥᐅᒐᓴᐃᑦ ᐃᓚᐅᖃᑕᐅᕙᒃᑎᓪᓗᒋᑦ ᑎᖕᒥᐊᓕᕆᓂᕐᓂ ᐱᑭᐅᑕᕐᓂᕐᓂᒃᓗ, ᐱᓪᓚᕆᐅᔪᖅ 

ᐃᓕᓪᓗᒋᑦ ᐅᔾᔨᖅᓱᑦᑎᐊᕆᐊᖃᓪᓗᐊᑕᖅᑐᓂ ᐱᓗᐊᙱᑎᒋᐊᕐᓗᒍ ᓯᐊᒻᒪᒍᓐᓇᕐᓂᖓ ᐋᓐᓂᐊᖅ 

ᐊᑦᑕᕐᓇᓗᐊᕈᓐᓃᖅᑎᓪᓗᒍᓗ ᐃᓄᖕᓄᑦ.  



   

 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᓂᕿᓕᕆᓂᖕᒧᑦ ᐊᑦᑕᕐᓇᕐᑕᐃᓕᒪᖁᔭᐅᕗᑦ ᐊᖑᓇᓱᒃᑎᑦ ᐊᒻᒪᓗ ᑎᖕᒥᐊᓕᕆᔨᑦ ᐋᓐᓂᐊᓕᖁᓇᑕ 

ᓯᐊᒻᒪᖁᓇᒍᓗ ᖁᐱᕐᕈᐊᒃᔪᒃ ᐃᒫᒃ:  

• ᐊᒡᒑᒃᓯᒪᓗᓂ.  

• ᐊᒡᒐᑎ ᐅᐊᓴᕐᓗᒋᑦ ᐅᐊᓴᐅᑎᒧᑦ ᐆᓇᕈᔪᒃᑐᒧᑦ ᐃᒪᕐᒧᓪᓗ.  

• ᓴᓗᒻᒪᕐᓴᑲᐅᑎᒋᓗᒋᑦ ᓱᕈᕐᓯᒪᔪᑦ ᐊᓐᓄᕌᑦ, ᐱᖁᑎᓪᓗ.  

ᖃᐅᔨᒪᔾᔪᑎᒃᓴᑦ ᐱᐅᓛᒃᑯᑦ ᐊᑐᕈᓐᓇᖅᑐᑦ ᐱᔪᓐᓃᖅᐹᓪᓕᖁᓪᓗᒋᑦ ᐊᑦᑕᕐᓇᕈᑕᐅᔪᓐᓇᖅᑐᑦ 

ᐃᓄᖕᓄᑦ ᖃᓂᒪᓐᓇᕈᓐᓇᐅᓗᓂ ᓴᖅᑭᑕᐅᓚᐅᖅᐳᖅ ᐋᓐᓂᐊᖃᕐᓇᙱᑦᑐᓕᕆᔩᑦ ᑐᑦᑕᕐᕕᖓ 

ᑲᓇᑕᒥ ᐊᒻᒪᓗ ᓄᓇᕗᑦ ᒐᕙᒪᖓᓂ (GN), ᐊᒻᒪ ᕿᒥᕐᕈᐊᖅᑕᐅᒧᓐᓇᖅᑐᖅ ᓄᓇᕗᑦ ᒐᕙᒪᖓᑕ 

ᐃᑭᐊᕿᕕᖓᒍᑦ. 

ᐅᔾᔨᕈᓱᒃᑯᕕᑦ ᖃᓄᑐᐃᓐᓇᖅ ᑲᖐᓇᖅᑐᓂᒃ ᑐᖁᖓᔪᓂᒃ ᖃᓂᒪᔪᓂᒡᓘᓐᓃᑦ ᑎᖕᒥᐊᓂᒃ, 

ᑐᓴᖅᑎᑦᑎᖃᑦᑕᖁᔭᐅᕗᓯ ᐆᒪᔪᕐᓂᐊᖅᑎᔅᓯᓐᓄᑦ. ᑎᖕᒥᐊᒥᒃ ᑲᒪᒋᔭᖄᓪᓚᓚᐅᖅᑎᓪᓗᑎᑦ 

ᖃᓂᒻᒪᒃᑐᐊᓘᒍᕕᑦ, ᐋᓐᓂᐊᕕᔅᓯᓐᓄᑦ ᖃᐅᔨᒋᐊᖃᑦᑕᖁᔭᐅᕗᓯ. ᑐᑭᓯᒋᐊᕈᑎᒃᓴᓄᑦ, 

ᖃᐅᔨᒋᐊᕈᓐᓴᖅᐳᑎᑦ ᑲᓇᑕᒥ ᒐᕙᒪᖓᑕ ᐃᑭᐊᕿᕕᖓᒍᑦ.  

###  

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᐹᒻ ᑰᓪᑐ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨᐅᓚᐅᑲᒃᑐᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

pcoulter@gov.nu.ca 

https://www.gov.nu.ca/iu/health/tingmianu-qanimagijaujut
https://www.gov.nu.ca/iu/health/tingmianu-qanimagijaujut
https://inspection.canada.ca/animal-health/terrestrial-animals/diseases/reportable/avian-influenza/eng/1323990856863/1323991018946

